
Caderno de
analise sobre
ecoloxismo

e 0 ambiente
en Galiza.

Elena Buch

ADEGA e PLADEVER (Plataforma pola Defensa do Verdugo) colaboran na elaboracion
deste suplemento, denunciando os pasos dados non sé polo concello de Vigo sendn
tamén por Augas de Galicia para levar a cabo o transvasamento de auga desde o rio
Verdugo a depuradora que subministra auga a Vigo. O traballo de campo de PLADEVER
puxo de manifesto os impactos sobre a ecoloxia do rio e da ria, e tamén a senrazén do
recurso a via de urxencia. Este suplemento pon de manifesto como, de permanecer

a situacion de seca, levariase a cabo unha obra de transvase de recursos que nin
sequera existen, mentres a xestion da auga en Vigo continda a marxe de calquera
medida de sustentabilidade. Salienta un modelo tarifario que penaliza o aforro de

auga e a eficiencia, ou as inxentes perdas nas caducas instalacions de bombeo,
potabilizacion e distribucion. Cando este dossier ve a luz, PLADEVER conseguiu xa
unha primeira vitoria: a marcha atras ao uso da via de urxencia. >>>>>>2-5e 8

Incoherencias e des-razons do

As contradicions dunha Xunta que quere re-verdecer

PLADEVER (Plataforma
pola Defensa do Verdugo)
proninciase contra o
transvasamento de auga
desde o rio Verdugo &
potabilizadora do Casal
por mor dos impactos e

o deterioro que causaria
na ecoloxia e nos recursos
fluviais e da ria. Denuncia
tamén sua tramitacion
pola via de urxencia, unha
forma de evitar os tramites
de avaliacion ambiental,
informacion publica,
avaliacion estratéxica

do proxecto, ou mesmo

as expropiacions sen
xustiprezo. E denuncia
tamén que nas datas en
que se deron os pasos
para o transvasamento,
este non seria posibel

por falta de caudal real

no rio. Estamos diante
dunha obra impactante,
contraria as politicas

de sustentabilidade e
recuperacion da calidade
dos rios, e cun elevado
risco de que non sirva para
0s obxectivos propostos.

Redaccion / ADEGA

LADEVER situa este “atentado
ambiental” no marco da nova
Estratexia Galega de Sus-
tentabilidade 2017-2025 que
esta a ser elaborada pola Consellaria
de Medio Ambiente e Ordenacién do
Territorio. No concurso para contra-
tacion do servizo para a redacciéon da
mesma, a Xunta non dubida en afirmar
que “Galicia afronta a oportunidade de
converter os desafios medioambientais
existentes en espazos de mellora e evo-
lucion para converterse nunha rexion
mellor adaptada aos cambios que se
avecinan creando unha economia efi-
ciente e sostible no uso dos recursos e
baixa emisions de carbono, que permi-
ta as xeracions futuras desfrutar dunha
rexion mais sostible, integrada nun pla-
neta tamén mais sostible”. Nese mes-
mo documento afirmase que “O gran
obxectivo da Conselleria
con competencias en me-
dio ambiente... é converter
Galicia nun referente na
loita contra o cambio cli-
matico e na proteccion e
0 coidado do medio am-
biente”. Declaracions que
para PLADEVER chocan
de fronte co proxecto de
transvasamento.

Hai xa 17 anos, en outu-
bro do ano 2000, que se publicou a Di-
rectiva Marco da Auga, que ten entre os
seus obxectivos o de promover un uso
sostible da auga, acadar unha maior
proteccion e mellora dos ecosistemas
acuaticos e contribuir a paliar os efectos
das inundacions e secas. Galiza apro-
bou en 2006 a Lei 5/2006 de proteccion,
conservacion e mellora dos rios gale-
g0s, que declara como prioridade de in-
terese xeral da Comunidade Auténoma
de Galicia a conservacion do patrimonio
natural fluvial, incluindo a biodiversida-
de da flora e a fauna dos rios galegos.
Catro anos despois, publicariase o Plan
de Augas 2010-2025 e a Lei de Augas
de Galicia. Esta ultima ten por finalidade
garantir as necesidades bésicas de uso

ECOLOXICO

0 TRANSVASE APENAS
CUBRIRIAAS PERDAS DA
REDE DE ABASTECEMENTO
DEVIGO, E DEIXARIA 0
VERDUGO SEN CAUDAL

de auga da poboacion e compatibiliza-
las coa preservacion do bo estado dos
ecosistemas acuaticos terrestres aso-
ciados. No ano 2016 aprobase o Plan
Hidroloxico Galicia-Costa, no que se
declaran como criterios protexer a cali-
dade do recurso e satisfacer a demanda
economizando e racionalizando os usos
da auga, en funcion da capacidade de
asimilacion dos sistemas acuaticos.

Son 18 anos de pasos adiante (e al-
guns atras) que cuestionan con clarida-
de a razén dun novo transvasamento
de augas na Galiza, cando ainda pouco
ou nada se fixo pola eficiencia no uso
da auga e a xestiobn da demanda evitan-
do 0S coNsuMOos excesivos.

O sistema de abastecemento do em-
balse de Eiras e a potabilizadora

En febreiro do 2013 publicase o docu-
mento de Actualizaciéon do informe téc-
nico do sistema de abastecemento do
Embalse de Eiras, como
parte do Plan de Augas
2010-2025, € no que se
analiza a problematica do
sistema de abastecemen-
to a Vigo. Este documento
identifica a posibilidade
de situacions extremas de
seca e considera como
alternativas actuacions en-
camifadas a incrementar
a oferta de auga, ou ben
actuacions dirixidas a reducir o consu-
mo desta no sistema. Porén, e contraria-
mente a Directiva Marco da Auga, opta
exclusivamente polas primeiras e pro-
pon o reforzo do sistema en periodos
de seca mediante un transvasamento
directo desde o rio Verdugo.

PLADEVER fornece de datos que
sitian a problematica do subministro
de auga a Vigo non nun problema de
cantidade no encoro de Eiras senon
nun problema de calidade que debe-
ria resolverse con diferentes medidas,
entre elas a mellora da capacidade da
estacion potabilizadora. A potabilizado-
ra encontrariase obsoleta, pero a sua
modernizacion estimase en mais de 20
millons de euros, polo que o concello

de Vigo opta por transvasar auga de
calidade desde o Verdugo no canto de
afrontar a mellora e aproveitamento do
recurso de que dispon.

E o méis importante, mentres a
cantidade de auga disporiibel no en-

Rio Verdugo. “En contraste co Léreze o
Umia, ofrécensenos aqui as soberbias
perspectivas dos cursos do alto Verdugo-
Oitavén de vales en V, en fondas gorxas
de mais de 200 m de encaixamento”

(Rio Barga e Rguez. Lestegas, en Os rios
galegos). Foto: Elena Buch

transvasamento do Verdugo

coro se foi reducindo progresivamente
ao longo dos seis meses de seca, de
xufio a decembro de 2017, a cantidade
de auga extraida para consumo au-
mentou até agosto e mantivose cons-
tante nos meses que seguiron (Cadro

adxunto), o que deixa claro que non se
adoptou ningunha medida de aforro
nin de eficiencia no seu uso.

Segundo as investigacions de PLA-
DEVER, non s6 a potabilizadora estaria
obsoleta sendén tamén todo o sistema
de conduciéns, que en décadas non
recibiu ningun tipo de atenciéon. As
perdas no sistema non se cofiecen,
precisamente por ese abandono na
xestion, pero estimanse superiores ao
20% que o Plan Hidroloxico de Galiza
Costa considera como media. Asi, a
auga que se pretende transvasar des-
de o Verdugo (uns 30.000 m3/d) apenas
serviria para cubrir as perdas da rede
de Vigo, ou incluso menos do 50% de-
sas perdas, mentres o Verdugo ficaria
por debaixo do seu caudal ecoléxico
minimo.

A xestion da auga en Vigo

Vigo é o grande consumidor de auga
neste sistema (Cadro adxunto), e o
85% do consumo déase no abastece-
mento urbano, o que inclue os usos
domésticos, industriais urbanos, co-
merciais urbanos e municipais. Enga-
dese outro 11% para usos industriais

non conectados a rede municipal, e un
4% para varios. Isto pon de manifesto
a importancia da xestion da auga polo
concello. O plan hidroléoxico estima
para o conxunto do sistema de Vigo
unha reduciéon da poboacién e da acti-
vidade agraria no horizonte 2033, polo
que incluso sen mellora da eficiencia
non cabe pensar nun incremento da
demanda. Non se enten-
de por tanto a decisiéon do
transvasamento para in-
crementar a oferta.

O Plan de Seca aproba-
do en 2013 organizase en
diferentes fases, partindo
do estado de normalidade
para os sucesivos esta-
dos de pre-alerta, alerta
e emerxencia. As medidas
do Plan de Seca deben ir
encamifadas a aumen-
tar a eficiencia no uso da
auga, a reducir a demanda, e garantir
a disponibilidade do recurso para os
usos prioritarios. En setembro de 2016
declarouse a pre-alerta e en outubro
de 2017 o estado de alerta. PLADEVER
denuncia que non se cofnece en todo

EN SEIS MESES DE SECA,
VIGO NON ADOPTOU
NINGUNHAACTUACION
ENCAMINADAA REDUCIR
A DEMANDA, AUMENTAR A
EFICIENCIA E LIMITAR 0S
CONSUMOS SUPERFLUOS

este tempo ningunha actuacion enca-
mifada a reducir a demanda pola via
do aumento da eficiencia ou limitacién
dos consumos superfluos.

Entre outras moitas actuacions,
deberian terse realizado campanas de
concienciacion cidada acerca da es-
caseza de auga e da necesidade de
aforro, control dos usos municipais
en piscinas, rega de xar-
dins ou baldeo de ruas,
ou mellorar a deteccion
de fugas e reducion de
perdas na rede. Pode que
O considerasen innece-
sario, pois os obxectivos
de reducion da deman-
da previstos polo Plan de
Seca, do 5% en pre-alerta
e do 10% en alerta que fixa
o plan de seca, son real-
mente pouco ambiciosos.
En vez de todo isto, as
autoridades competentes optan polo
incremento da oferta, precisamente a
opcidon menos recomendabel diante
dos episodios de seca e a descartada
polas normativas ambientais e a direc-
tiva marco da UE.

Arriba, destinos da auga consumida

no sistema de Vigo; abaixo, efecto

da seca sobre as reservas no encoro
de Eiras e o consumo de auga. Fonte:
PLADEVER, elaboracién a partir do “Plan
de Abastecemento de Galicia”.

Nova cultura

da auga

Para PLADEVER non ten sentido facer unha obra de 5,5
millons de euros para causar un dano importante a un rio
xa suficientemente agredido e non poder achegar auga que
resolva o problema. Isto é asi porque o problema de Vigo
non € o caudal dispofiibel senén a mala xestion da auga
que se segue a practicar. Neste momento, Europa conta
con diversas estratexias de sustentabilidade (Europa 2020,
Economia Circular, Enerxia Limpa... ) e Galiza esta a dar os
primeiros pasos para desenvolvelas. E hora xa de deixarse
de boas palabras e empezar a actuar de forma seria e

verdadeiramente sustentabel.

Redaccion / ADEGA

LADEVER recorre aos princi-

pios de ecoloxia fluvial, equi-

dade social e economia da

Nova Cultura da Auga para
denunciar o que seria este novo aten-
tado ecoldxico. Asi, a stia oposicion
ao transvasamento pode resumirse
en catro razons de peso: incumpre a
Directiva Marco da Auga, elude res-
ponsabilidades dos actuais xestores,
€ un ataque ao medio ambiente e non
€ unha alternativa sostible. E fronte
ao transvase presentan
tamén un decalogo de
alternativas que o farian
innecesario.

Pedro Brufao Curiel,
quen foi presidente de
AEMS-Rios con Vida,
lembrando que Galiza
xa viviu en 2011 unha si-
tuacion de seca similar a
esta de 2017, dicia nun-
ha entrevista no Faro de
Vigo que “A cuestidén non
€ de estranar, pois a irre-
gularidade das precipitacions € pro-
pia do noso clima... algo consubstan-
cial do ciclo hidroléxico e temos que
aprender a vivir con elas, e polo tan-
to, non valen medidas precipitadas,
urxencias ou meras ocorrencias”. E
tamén, “en Vigo faise moi pouco do

0S DATOS DE CAUDAIS
MOSTRAN QUEEN 5
DOS ULTIMOS 7 ANOS 0
VERDUGO NON LEVOU
CAUDAL SUFICIENTE
PARA SOPORTAR 0
TRANSVASAMENTO

que se deberia, xa que a moderna
xestion da auga pasa por xestionar a
demanda e reducir o consumo estru-
tural, pois tense comprobado que o
aumento de poboacién e da activida-
de econdmica non implica un maior
consumo”. E disto sdbese xa en moi-
tas cidades como Sevilla, Barcelona,
Céceres, Alicante, Zaragoza, Murcia
ou Vitoria, cidades que conseguiron
reducir notoriamente o seu consumo
absoluto e por persoa (véxase o0 caso
de Zaragoza no Cadro adxunto). Pero
isto non vén por si s6, cOmpre vonta-
de politica.

Para PLADEVER é an-
tiecondmico e inadmisi-
ble pedir mais auga cando
en Vigo volveu aumentar
0 consumo e non esta a
aplicar medidas serias de
xestion. E cales serian es-
tas medidas? PLADEVER
menciona, entre outras,
repercutir o custo real
da auga no consumidor,
instalar contadores indi-
vidualizados en todo tipo
de consumo, modificar o sistema de
prezos para favorecer o aforro e a
eficiencia, a creacién de alxibes e
tanques de tormentas para o aprovei-
tamento das augas pluviais, ou a re-
novacion completa tanto da rede de
subministro como dos equipos do-

Rio Verdugo. Fervenzas da Roca.
Foto: Elena Buch

e electrodomésticos de baixo consu-
mo, ou cisternas de dobre descarga.
O consumo minimo de 30 m3/bimes-
tre por usuario (vivenda) equivalen a
un consumo de 200 litros por persoa
e dia, moi superior 4 media galega ac-
tual duns 130 L/p.dia e ao consumo
eficiente que xa se sitla por debaixo
dos 100 L/p.dia.

Compretaménromper
cos ineficientes monopo-
lios baseados en grandes
poboaciéns unidasaunha
mesma e arriscada fon-
te de subministro, e nas
alternativas a esta situa-
cion, tanto a reutilizacién
como O aproveitamento
das augas subterraneas
estan chamadas a xogar
un papel importante.

Os impactos do transva-

samento

A propia obra en si presenta elevados
impactos. Os montes afectados, pola
alta pendente e por arderen comple-
tamente no incendio do 15 de outu-
bro, son especialmente vulnerabeis a

0 TRANSVASAMENTO
AFECTARIAA ECOLOXIA
BASICA DO RI0 £ DA
RIA,AQ SALMON, REO E
LAMPREA,AQS BANCOS
MARISQUEIROS, E
REDUCIRIA DILUCION DE
CONTAMINANTES

erosion e a alteracion do relevo polo
uso de maquinaria pesada. Enfronta-
monos pois a un duplo efecto: perda
masiva de solo e aporte dun gran vo-
lume de caudal sélido as correntes
naturais de auga.

No que respecta ao
transvasamento de cau-
dal en si, a detracciéon de
caudal reduce a veloci-
dade e a profundidade da
auga, e o volume de héa-
bitat disponible. O trans-
vasamento de auga do
rio Verdugo a conducion
que vai de Eiras a Vigo su-
pon un gravisimo dano ao
ecosistema do rio, dada a
fraxilidade dos ecosiste-
mas fluviais que o compo-
fnen. Os efectos esperabeis son a re-
ducion da producion de periphyton e
macroinvertebrados, afectando toda
a cadea trofica, a destrucion da po-
boacion itinerante de salmons, reos,
lampreas e anguias que sobreviven

pese a fraxilidade destes ecosiste-
mas, a reducion na producion dos
bancos marisqueiros da ria, a menor
dilucién de contaminantes, nomeada-
mente das depuradoras, facendo que
sexan maiores as concentracions e os
efectos prexudiciais.

A elevada produtividade das rias
galegas débese fundamentalmente
ao fendbmeno cofecido como aflo-
ramento, que depende de factores
como as correntes marifias, a orien-
tacion espacial das rias, o réxime de
ventos e a achega de auga doce aos
rios que desemboca na zona mais
interior das rias. Alguns estudos in-
dican que no caso concreto da ria
de Vigo este ultimo factor pode ser
responsabel do 25% do afloramen-
to, e dunha porcentaxe superior
da achega de nutrientes, de entre
0 30% e o 60%. E asi que o caudal
dos rios contriblle en boa medida
a produtividade nas zonas internas
da ria. O transvasamento afectaria a
esta produtividade e tamén as con-

dicions microbioldxicas e a dindmica
sedimentaria da ria. Tamén poderia
afectar 4s pradarias de Zostera ma-
rina presente na ria e por tanto a
especies como a solla ou o choco.
Como noutras rias galegas, sendo
ben cofiecido o caso do impacto do
encoro de Cecebre sobre a calida-
de dos sedimentos na ria do Burgo
(A Coruna), os encoros de Eiras e do
Inferno estdn a causar un impacto
na ria que se veria reforzado polo
transvasamento.

Unha obra para incumprir o caudal
ecoléxico

Os caudais ecoldxicos son unha res-
tricibn que se impdn con caracter
xeral ao uso dos recursos hidricos
para preservar o funcionamento dos
ecosistemas, acadar o bo estado
dos rios e manter a vida no rio. Tra-
tase dun réxime de caudais xa es-
tablecido nos plans hidroldxicos en
vigor para cadario, e debe ser repre-
sentativo da variabilidade natural do
réxime de caudais do rio. Debe ser
suficiente para asegurar o correcto
mantemento das diversas compo-
fientes asociadas ao ecosistema
fluvial, como a flora e fauna do rio,
a calidade fisico quimica das augas
superficiais, o equilibrio xeomorfo-
loxico do sistema e o conxunto de
valores sociais, econdmicos e pai-
saxisticos do rio.

Porén, o propio Plan Hidroloxi-
co de Galicia Costa establece para
condiciéns de seca un réxime de
caudais ecoldoxicos menos exixente.
Considerando estes ultimos (caudais
ecoldxicos de seca) e as series de
caudais desde 2010 a 2017, PLADE-
VER demostrou que en 5 dos 7 anos
foron varios os meses en que o rio
Verdugo non leva caudal suficiente
para transvasar 350 l/s e cumprir co
caudal ecoloxico de seca. Conclue-
se que non ten sentido facer unha
obra de 5,5 millbns de euros para
causar un dano importante a un rio
xa suficientemente agredido e non
poder aportar auga.

Arriba, custo da auga en Vigo segundo o
consumo percapita medio nos fogares.
Elaboracion por ADEGA a partir das
tarifas de Aqualia para Vigo.

Abaixo, evolucion da poboacion e do
consumo de auga en Zaragoza.

Fonte: Proxecto SWITCH en Zaragoza.

coN ADEGA Lucc

— Roteiro A Baleira - Alto Eo

Con este roteiro, o pasado decembro, ADEGA-Lugo achegouse &s beiras
do rio Eo e & beleza da Fraga da Marronda. Tras unha primeira parada en
Fonteo, lugar singular de nacemento do rio, o percorrido permite gozar
da vexetacion de ribeira e de moitos elementos patrimoniais: muifios,
hoérreos, ouriceiras, etc., moitos deles en estado de abandono. San Paio
de Cubilledo, a Capela da Pastora, A Cortevella... lugar este onde o Eo
sorprende cun espectacular meandro de 800 metros case circular.

Actualidade
ambiental en imaxes

— Plan de sensibilizacion de residuos
da Mancomunidade do Barbanza

— Proxecto Rios para alumnado a
distancia de toda Galiza

O pasado 18 de novembro rematamos as actividades
do Proxecto Rios cunha saida formativa polo rio
Sarela en Compostela co alumnado de Ciencias
Ambientais da UNED de Pontevedra.

Xa esta aberto o prazo de solicitude de obradoiros

de reciclaxe para os concellos da Mancomunidade

do Barbanza. Entre as actividades ofertadas este

ano esta a realizacion dunha ecoauditoria (diagnhose
da situacién dos residuos nun lugar concreto) e
ambientalizacion de festas. Mais info en www.adega.gal
ou residuos@adega.gal.

— Proxecto Composta na escola

O concello de Santiago de Compostela e
ADEGA pofiemos en marcha un proxecto de
compostaxe en 6 centros de ensino. A dia
de hoxe, cada centro ten instalados dous
composteiros nos que xestionan os seus
residuos organicos. Inclue un programa de
actividades e visitas ao longo do curso.

ADEGA traballa arreo na defensa ecoloxica Imaxes: ADEGA, HDR.
de Galiza, como podes ollar neste breve

resumo das ultimas semanas. Non fiques

parada: sumate & defensa ecoléxica de

Galiza, visita a nosa web (www.adega.gal)

e participa nos grupos activos ou faite

socia/o.

g 20 ANOS caMINANDO
CON ADEGA Luco

SOUTOS, CASTROS E PONTES

TEIROS 2017 - 2018

NDO

29 OUTUBRO

12 NOVEMERO OUTONO EN QUINTA DE CANCELADA

03 DECEMBRO A MARRONDA

14 XANFIRO TRAZA PRIMITIVA POR POBRA DE BURON
18 FEBREIRO 0S5 CORTINS

11 MARZO A MINARIA ROMANA

15 ABRIL FRAGAS DD ALTO EUME - XISTRAL

13 MAIO RIBEIRAS DO SOR

10 XUNO COSTA DA VELA

RESERVA PRAZA: teLeronos 982.240.299 ou 679.113.718 EMAIL ADEGALUGO@ADEGA.GAL
SAIDA: AVENIDA DE RAMON FERREIRD (FAC, FORMACION DO PROFESORADO) As 9.00 HORAS, AGAS NO
ROTEIRO DE XUNG, As 8.00 Homras.

PREZOS: xrran 18€; socos/as 12€; eSTuDANTES 0U EN PARD 15€; AT 14 Aanos 5€.

05 ROTEIROS SON DE XORNADA COMPLETA.

RECOMENDASE LEVAR XANTAR, ROUPA E CALZADO ANEITADO.

— O salmon do Ulla ameazado de
extincion pola da mina de Touro

Un estudo publicado recentemente na revista Environmental

Pollution amosa que analizando os metais pesados nas escamas dos
salmoéns capturados no Ulla pédese medir o impacto da mina de Touro e
o seu efecto nas poboacions de salmén, especialmente o do cobre. As
investigadoras e investigadores da UVigo, o IIM-CSIC e a U. de Swansea
usaron as mostras histéricas das escamas dos salmons capturados no
Ulla entre 1951 e 2012. As verteduras desta mina a ceo aberto causaron
unha reducion significativa do crecemento e supervivencia do salmén do
Ulla durante os anos 80, que se agravaria ainda mais volta da mina.

— Bota a andar arecollida de | R

sinaturas da ILP polo bosque | e 11 | L P
autéctono e contra a eucaliptizacion N T i E;iia
O inicio desta campafia foi anunciado o pasado 20 ¥ \ sBOSQUE
de decembro e chegara até o vindeiro mes de marzo. _ “AUT{}CTONO
O obxectivo: superar o respaldo social acadado f]: :ﬁg&jﬁ?g;

nunca por unha Iniciativa Lexislativa Popular, dada
a preocupaciéon que a cuestion forestal suscita na
sociedade galega.

Un de cada cinco metros cadrados de solo galego
esta ocupado polo eucalipto, espallado até superar
o medio millén de hectéareas. Pero non o fixo s6. A
colonizacion dos nosos montes por esta especie
piréfila débese a unhas politicas planificadas e
perversas que favorecen o abandono do medio rural
para abastecer ENCE.

— As desfeitas da industria do eucalipto
chegan ao Parlamento Europeo

— A Fiscalia denuncia Convidadas polo grupo GUE/NGL do Parlamento Europeo, 18

. . . . organizacions, entre elas ADEGA, levamos o 7 e o 8 de decembro
|rregularldades da mina de San Fins a Bruxelas a problematica do eucalipto na Galiza. O modelo
forestal da Xunta esta feito & medida dos intereses das celulosas,
que son as unicas favorecidas polos monocultivos de eucaliptos,
e tamén polo Goberno do Estado coa prérroga de 60 anos para
ENCE na ria. A eucaliptizacion hipoteca e condiciona o futuro do
rural galego e implica mais lumes forestais.

O Fiscal de Medio Ambiente vén de trasladar ao xulgado

as graves irregularidades atopadas na mina de San Fins, xa

que “indiciariamente aparecen elementos que poderian significar
a existencia ou o risco indicado nos artigos 325 e ss.” do Codigo
Penal. Estes artigos fan referencia aos delitos por contaminar o
medio tanto de quen provoca a contaminacion como de quen a
consente. Entre as irregularidades citase a ausencia de estudo
de impacto do proxecto, a vertedura de augas contaminadas ou a
omision de sancion polas verteduras recorrentes.

Imaxes: Atalaya Mining, Tania Gomez
Mourelle, GUE-NGL, Vida e ria.

«0 transvase amputaria o
Verdugo, como xa esta o Oitavén»

O Verdugo e o Oitavén
son dous rios irmans,

moi similares, cunha
orografia e réxime de
precipitacions, enchentes
e secas moi similares. Os
dous conflien 4 km antes
da stia desembocadura na
ria de Vigo. Moi estragado
o Oitavén polo encoro de
Eiras que abastece Vigo,
en mellor situacion e
recuperandose o Verdugo,
é precisamente deste brazo
do que se queren tirar

350 litros por segundo,

a metade do que o rio
levaba o pasado outono, en
situacion de seca. Falamos
disto con Fernando
Malvar, da Plataforma
en Defensa do Rio
Verdugo, PLADEVER.

Belén Rodriguez
y 4
urxente esta obra?
Non houbo tal emerxencia,
como pofien de manifesto
dous datos. Primeiro, Ei-
ras nunca baixou do 37% de aforo,
nin no momento mais severo des-
ta seca. Segundo, porque en todo
momento Vigo seguiu facendo uso
de auga potable para o lavado de
ruas e a rega dos xardin, como se
nada, e coa poboacion allea a res-
tricions ou medidas de aforro.

Avaliaronse outras alternativas?
E preceptivo por lei, pero non nos
é cofecido nin conseguimos in-

formacién, nin de Augas de Gali-
cia nin do Concello de Vigo sobre
calquera outra alternativa, sexan
estas de reducion das perdas no
subministro, da mellora da depu-
radora ou de concienciacion cida-
da. Pero hainas. Pladever ten so-
licitado unha auditoria técnica de
todo o sistema de abastecemento,
e tamén unha auditoria econdmi-
ca da concesionaria do servizo,
sabermos que investimentos fixo
para manter a sustentabilidade a
longo prazo. Hai outras melloras
técnicas como poden ser a sec-
torializacion, a reducién de pre-
sibns, 0 aumento da capacidade
dos depdsitos secundarios, impul-

sar a economia circular da auga
para as empresas da comarca, e
para os servizos urbanos, a través
do aproveitamento de
pluviais e da rexene-
racion e reutilizacion
de augas depuradas. A
tarificacion e a fiscali-
dade dos usos da auga
son moi importantes. E
tamén coémpre actuar
nos usos domeésticos.
Todo isto é a nova
cultura da auga, xa moi cofnecida
noutros lugares.

E que seria realmente o mais ur-
xente?

“0TRANSVASE
REMATARIA COA
RECUPERACION DO
SALMON, DAANGUIA E
DA LAMPREA”

A auditoria técnica, para sabermos
onde estan e a que se deben as
perdas, e poder atallalas. Se a isto
sumamos novas pautas de uso da
auga polos servizos municipais e
a concienciacion da cidadania, te-
riamos un abastecemento seguro
cos recursos xa disponibles.

Que consecuencias traeria o
transvasamento?

A detracciéon de caudal en época
de seca, que é o que se quere fa-
cer, causaria todo tipo de proble-
mas ecoloxicos. Cando o rio estéa
en situacion de asfixia, o trans-
vase axudaria a matalo. Remata-
ria coa recuperacion do salmon,
da anguia e da lamprea, que con
alegria vinamos vendo no fondo
da ria e no brazo do Verdugo. O
Verdugo ficaria amputado como
xa esté o Oitaveén. E todo o banco
marisqueiro da ria sufriria tamén
as consecuencias, afectando a
200 persoas dedicadas a esta ac-
tividade.

E tamén facedes propostas a me-
dio e longo prazo?
No longo prazo, fan falta os recur-
sos que queren gastar en obras
tan pouco axeitadas como esta,
para ir a raiz do problema. A sus-
tentabilidade da auga esta nos no-
sO0s montes e nas cabeceiras dos
rios, verdadeiras esponxas que
mantefien a auga na terra e que
a van soltando pouco a pouco,
reducindo 4 vez os
dous problemas, en-
chentes e secas. Esta
€ unha loita pola auga
que debe ser exempli-
cante na sua resolu-
cion. E a necesidade
de optarmos pola me-
llora da xestion para
conseguir a sustenta-
bilidade, no canto da cultura do
usar e tirar e do “mais mais”. Vai-
se dar a partir de agora en moitos
outros lugares, polo agravamento
do cambio climético.

Belén Rodriguez é vogal de
comunicacion de ADEGA e
periodista da Revista Cerna e
Radio Cerna.

Na imaxe, Fernando Malvar, membro
do colectivo A Rentes do Chan, e

da Plataforma en Defensa do Rio
Verdugo (PLADEVER).




